
Gürcüstan qanunu

Dövlət əhəmiyyətli rəmzlər haqqında

Fəsil I
Ümumi müddəalar
Maddə 1
1. Bu qanun Gürcüstanda istifadə olunan dövlət əhəmiyyətli rəmzlərin müəyyən edilməsi qaydasını tənzimləyir.
2. Bu qanun Gürcüstanın dövlət rəmzlərinə və Abxaziya və Acarıstan Muxtar Respublikalarının rəmzlərinə şamil edilmir. Onlardan istifadə qaydaları Gürcüstan Konstitusiyasına uyğun olaraq Gürcüstanın üzvi qanunu ilə müəyyən edilir.
3. Bu qanunun 4, 5, 7 və 8-ci maddələrinin tətbiqi Gürcüstanın dövlət pul nişanına şamil edilmir.
Maddə 2
Bu qanunda istifadə olunan terminlər aşağıdakı mənaları ifadə edir:
a) Gürcüstanın dövlət rəmzi - Gürcüstanın dövlət gerbi, Gürcüstanın dövlət bayrağı, Gürcüstanın dövlət himni;
b) Dövlət əhəmiyyətli rəmz:
b.a) Dövlət qurumunun (müvafiq struktur bölməsinin) emblemi;
b.b) Dövlət qurumunun bayrağı, bayraqlar toplusu;
b.q) Dövlət qurumunun bayraqlarının və rəmzlərinin toplusu;
b.d) Fərqləndirici nişanlar;
b.e) Gürcüstan dövlət mükafatı, şöbə mükafatı;
b.v) Gürcüstanın dövlət hərbi rütbəsinin, dövlət xüsusi rütbəsinin fərqləndirici nişanı; hərbi qüvvələrin növünün, hərbi hissənin, hərbi bölmənin fərqləndirici nişanı;
b.z) Bələdiyyənin gerbi, bələdiyyənin bayrağı;
b.t) Gürcüstanın dövlət pul nişanı;
b.i) Gürcüstan vətəndaşının pasportu, şəxsiyyət (yaşayış yeri) vəsiqəsi;
b.k) Gürcüstanın dövlət rəmzinin və dövlət əhəmiyyətli rəmzinin təsviri olan dövlət qurumunun blankının nümunəsi;
b.l) Vətəndaşlıq aktının qeydiyyatı sənədi və ya digər rəsmi sənəd, hansında ki Gürcüstanın dövlət rəmzi və dövlət əhəmiyyətli rəmzi təsvir edilmişdir;
q) Dövlət əhəmiyyətli tədbir:
q.a) Hərbi parad;
q.b) Gürcüstan prezidentinin and içməsi;
q.q) Gürcüstan ərazisində keçirilən ritual, beynəlxalq, bayram tədbiri, hansının ki ümumi-dövlət əhəmiyyəti var;
d) Emblem – dövlət qurumunun, dövlət qurumu sisteminə daxil olan dövlət alt qurumunun və ya dövlət qurumu sisteminə daxil olan İctimai Hüququn Hüquqi Şəxsinin/dövlət qurumunun idarə edilməsi sahəsində fəaliyyət göstərən İctimai Hüququn Hüquqi Şəxsinin fəaliyyətinin və səlahiyyətlərinin şərti, simvolik təsviri, hansı ki beynəlxalq heraldik normalara uyğun olaraq hazırlanmışdır;
e) Fərqləndirici nişanlar − Gürcüstan prezidenti, Gürcüstanın baş naziri, Gürcüstan parlamentinin sədri, Gürcüstanın müdafiə naziri, Gürcüstan Müdafiə Qüvvələrinin Baş Qərargah rəisinin vəzifə və səlahiyyətlərinin şərti, simvolik təsviri: bayraq, döş nişanı, çubuq;
v) Bayraqlar toplusu − bayraqlar, hansılarla ki dövlət qurumunun və dövlət qurumu sisteminə daxil olan dövlət alt qurumunun və ya dövlət qurumu sisteminə daxil olan İctimai Hüququn Hüquqi Şəxsinin/dövlət qurumunun idarə edilməsi sahəsində fəaliyyət göstərən İctimai Hüququn Hüquqi Şəxsinin yerarxik qarşılıqlı asılılığı simvolik olaraq ifadə edilir;
z) Gürcüstanın dövlət mükafatı - qanunla müəyyən edilən orden, medal;
t) Şöbə mükafatı - medal, medalyon, döş nişanı, sertifikat, diplom, hansılar ki bu qanunun 3-cü maddəsində müəyyən edilmiş qaydada dövlət qurumunun müvafiq hüquqi aktı ilə təsdiq edilir;
i) Dövlət qurumu − Gürcüstanın “Dövlət Qulluğu haqqında” qanununun 3-cü maddəsinin „k“ alt bəndi ilə müəyyən edilmiş dövlət qurumu. 
Fəsil II
 Dövlət əhəmiyyətli rəmzin təsdiqi, ucaldılması, sərgilənməsi və təsviri
Maddə 3
1. Dövlət əhəmiyyətli rəmz və onun ucaldılması, sərgilənməsi və təsviri qaydaları dövlət qurumu və ya onun rəhbəri tərəfindən təsdiq edilir. Bələdiyyənin nümayəndəlik orqanı bələdiyyənin dövlət əhəmiyyətli rəmzini müvafiq hüquqi aktla təsdiq edir, ondan istifadə qaydaları isə Gürcüstan hökumətinin normativ aktı ilə müəyyən edilir. Bundan əlavə, qeyd olunan dövlət əhəmiyyətli rəmzlər və qaydalar Gürcüstan parlamenti yanında mövcud olan Dövlət Heraldika Şurası (bundan sonra - Dövlət Heraldika Şurası) ilə əvvəlcədən məsləhətləşmələr və Dövlət Heraldika Şurasının müsbət rəyi əsasında təsdiq edilir (müəyyən olunur). 2. Gürcüstan Nazirliyinin sisteminə daxil olan dövlət alt qurumunun, İctimai Hüququn Hüquqi Şəxsinin dövlət əhəmiyyətli rəmzini və onun ucaldılması, sərgilənməsi və təsviri qaydalarını bu maddənin birinci bəndində müəyyən edilmiş qaydada müvafiq nazir təsdiq edir. Gürcüstan hökumətinin birbaşa tabeliyində olan icra hakimiyyətinin xüsusi təyinatlı hərbiləşdirilmiş qurumunun dövlət əhəmiyyətli rəmzinin təsdiq edilməsi, ucaldılması, sərgilənməsi və təsviri qaydası Dövlət Heraldika Şurası ilə razılaşdırılaraq Gürcüstan hökumətinin normativ aktı ilə müəyyən edilir.
3. Bu maddənin birinci bəndində müəyyən edilmiş qayda Gürcüstanın dövlət pul nişanına şamil edilmir. Gürcüstan Milli Bankının İdarə Heyəti Gürcüstanın dövlət pul nişanının formalaşdırılmasını və dizaynını işləyib hazırlayır və öz normativ aktları ilə müəyyən edilmiş qaydada təsdiq edir.
4. Gürcüstan hökumətinin birbaşa tabeliyində olan icra hakimiyyətinin xüsusi təyinatlı hərbiləşdirilmiş qurumunun, digər xüsusi təyinatlı dövlət qurumlarının və Gürcüstan Müdafiə Nazirliyinin paltarlarının (uniformalarının) nümunələri müəyyən edilmiş qaydada Dövlət Heraldika Şurası ilə razılaşdırılır.
Gürcüstanın 17 dekabr 2021-ci il tarixli qanunu №1166 - vebsayt, 24.12.2021-ci il.

Maddə 4
1. Dövlət qurumunun dövlət əhəmiyyətli rəmzini  Dövlət Heraldika Şurası ilə razılaşdırmaq məqsədi ilə dövlət qurumunun rəhbəri, bələdiyyənin dövlət əhəmiyyətli rəmzini Dövlət Heraldika Şurası ilə razılaşdırmaq məqsədi ilə isə − bələdiyyənin meri Dövlət Heraldika Şurasına yazılı müraciət edir.
2. Bu maddənin 1-ci bəndində nəzərdə tutulmuş yazılı müraciətə aşağıdakılar daxil olmalıdır:
a) Müvafiq dövlət qurumunun tam adı, əgər, o, başqa bir qurumun sisteminə daxil olan dövlət qurumudursa − bu qurumun da tam adı;
b) Dövlət Heraldika Şurasına müraciətin əsası;
q) Dövlət əhəmiyyətli rəmzin təsviri layihəsi;
d) Dövlət əhəmiyyətli rəmzin təsviri (görüntüsü).
3. Dövlət Heraldika Şurası dövlət qurumundan əlavə əsaslandırma tələb etmək səlahiyyətinə malikdir.  Dövlət qurumu dövlət əhəmiyyətli rəmzin təsvirinin layihəsinin müzakirəsində iştirak etmək və ona baxılarkən öz təşəbbüsü ilə Dövlət Heraldika Şurasına əlavə məlumatlar təqdim etmək səlahiyyətinə malikdir.
4. Dövlət Heraldika Şurası razılaşma üçün təqdim edilmiş dövlət əhəmiyyətli rəmzi bu qanunun 3-cü maddəsinin birinci bəndində nəzərdə tutulmuş meyarlara uyğun olaraq qiymətləndirir.
5. Dövlət Heraldika Şurası, bu layihənin təqdim edilməsindən sonra 1 ay ərzində, təqdim edilmiş layihə müqaviləsinin haqqında rəy verəcəkdir. Dövlət Heraldika Şurası bu müddət ərzində rəy verməzsə, layihə razılaşdırılmış sayılır. Layihə razılaşmasından sonra bu qanunun 3-cü maddəsində müəyyən edilmiş rəhbər şəxs və ya orqan dövlət əhəmiyyətli rəmzi təsdiq etmək səlahiyyətinə malikdir.
6. Dövlət qurumunun cari dövlət əhəmiyyətli rəmzinin dəyişdirilməsi bu maddənin 1-5-ci bəndlərində müəyyən edilmiş qaydada Dövlət Heraldika Şurası ilə razılaşdırılır. Bundan əlavə, bu maddənin 1-ci bəndində nəzərdə tutulmuş şərtləri yerinə yetirməklə yanaşı, dəyişikliyin əsaslandırılması da təqdim edilməlidir.
Maddə 5
“Dövlət əhəmiyyətli rəmzlərin Gürcüstanın dövlət rəmzləri ilə birlikdə ucaldılması, sərgilənməsi və təsviri qaydası” Dövlət Heraldika Şurası ilə razılaşdırılır.
Maddə 6
Dövlət qurumunun dövlət əhəmiyyətli rəmzindən - başqa dövlət qurumunun dövlət əhəmiyyətli rəmzi kimi və ya onun əsası kimi istifadə edilməsinə yol verilmir, bir haldan başqa - bu dövlət qurumu başqa qurumun sisteminə daxil olan, onun idarəetmə sahəsində fəaliyyət göstərən və ya onun təsis etdiyi qurum olduqda;
Maddə 7
1. Dövlət qurumu dövlət əhəmiyyətli rəmzin təsdiq edilməsi haqqında normativ aktı dövlət əhəmiyyətli rəmz təsdiq edildikdən sonra 5 gün müddətində Dövlət Heraldika Şurasına göndərir. Dövlət Heraldika Şurası bu normativ aktı 3 iş günü ərzində öz internet səhifəsində dərc edir.
  2. Dövlət qurumu dövlət əhəmiyyətli rəmzin təsdiqi haqqında normativ aktın İctimai Hüququn Hüquqi Şəxsinin - “Gürcüstanın qanunvericilik xəbərçisi”nin internet saytında dərc olunmasını bu normativ aktın verilməsindən sonra 5 iş günü müddətində təmin edir.
Maddə 8
1. Müəyyən edilmiş qaydada Dövlət Heraldika Şurası ilə razılaşdırılmış və dövlət qurumu tərəfindən təsdiq edilmiş dövlət əhəmiyyətli rəmz nümunəsinin və onun hər hansı parametrinin dəyişdirilməsinə, habelə zədələnmiş, görüntüsü dəyişdirilmiş (müvafiq nümunədən fərqli) dövlət əhəmiyyətli rəmzin təsvir edilməsinə, ucaldılmasına, sərgilənməsinə yol verilmir.
2. Zədələnmiş və ya görüntüsü dəyişdirilmiş dövlət əhəmiyyətli rəmz çıxarılacaq (söküləcək) və artıq ucaldılmayacaq, sərgilənməyəcək, göstərilməyəcək.
3. Dövlət qurumunun zədələnmiş və ya görüntüsü dəyişdirilmiş dövlət əhəmiyyətli rəmzinin məhv edilməsi qaydasını dövlət qurumu və ya onun rəhbəri işləyib hazırlayır və təsdiq edir, bələdiyyənin zədələnmiş və ya görüntüsü dəyişdirilmiş dövlət əhəmiyyətli rəmzinin məhv edilməsi qaydasını isə bələdiyyənin nümayəndəlik orqanı işləyib hazırlayır və müvafiq hüquqi aktla təsdiq edir.
Fəsil III 
 Keçid və Yekun Müddəalar

Maddə 9
1. Bu qanun qüvvəyə minməzdən əvvəl təsdiq edilmiş həmin qanunun 2-ci maddəsinin “b” alt bəndində nəzərdə tutulmuş dövlət əhəmiyyətli rəmz, Gürcüstanın dövlət pul nişanından və bu qanun qüvvəyə minməzdən əvvəl Dövlət Heraldika Şurası ilə razılaşdırılmış dövlət əhəmiyyətli rəmzdən başqa, 2023-cü il iyulun 1-dək həmin qanunla müəyyən edilmiş qaydada yenidən təsdiq edilməlidir.
2. Bu qanun qüvvəyə minməzdən əvvəl təsdiq edilmiş dövlət əhəmiyyətli rəmzin dəyişdirilməsi zərurəti yaranarsa, o, həmin qanunla müəyyən edilmiş qaydada yenidən təsdiq edilməlidir.
Gürcüstanın 17 dekabr 2021-ci il tarixli qanunu №1166 - vebsayt, 24.12.2021-ci il.
Maddə 10
Gürcüstan hökumətinə tapşırılsın ki, bu qanun qüvvəyə mindikdən sonra 3 ay müddətində “Gürcüstanın dövlət rəmzləri ilə birlikdə dövlət əhəmiyyətli rəmzlərin ucaldılması, sərgilənməsi və təsviri qaydaları”nı işləyib hazırlasın və təsdiq etsin.
Maddə 11 
Bu qanun dərc edildiyi gündən qüvvəyə minsin.

Gürcüstan prezidenti  Salome Zurabişvili
 
Tbilisi,
22 Fevral 2019-cu il.

